
საჯარო პოლიტიკის და ანგარიშვალდებულების საგრანტო კონკურსი
 (PPAG) 

აღმოსავლეთ-დასავლეთის მართვის ინსტიტუტის (EWMI) სამოქალაქო საზოგადოების განვითარებისა და მოქალაქეების ჩართულობის პროექტი (ACCESS) აცხადებს საჯარო პოლიტიკის და ანგარიშვალდებულების საგრანტო კონკურსს (PPAG).
PPAG-ის საგრანტო კონკურსის მიზანია მთავრობის ანგარიშვალდებულების გაზრდა ეროვნული პოლიტიკის საკითხებზე და ამ მიზნით მხარს უჭერს: (i) ანალიტიკურ ცენტრებს (think tanks), რათა მათ ჩაატარონ პოლიტიკის კვლევა, ანალიზი და ადვოკატირება; (ii) სამოქალაქო მონიტორინგის (watchdog) ორგანიზაციებს, რათა მათ განახორციელონ მონიტორინგი და მოამზადონ ანგარიშები პოლიტიკის  აღსრულების პროცესზე, ან, საჭიროების შემთხვევაში, ადვოკატირება გაუწიონ სახელმწიფო პოლიტიკაში, კანონმდებლობასა თუ პროცედურებში მტკიცებულებზე დაფუძნებული ცვლილებების გატარებას; და (iii) არასამთავრობო ორგანიზაციებს ან მათ მიერ ორგანიზებულ კოალიციებს საჯარო პოლიტიკის მიმდინარე საკითხებზე საზოგადოების ცნობიერების ამაღლების ან მოქალაქეთა მხარდაჭერის მობილიზებისათვის. 
დაფინანსების პრიორიტეტები
წინამდებარე საგრანტო კონკურსის ფარგლებში,  ACCESS-ი მიზნად ისახავს, მხარი დაუჭიროს გამჭვირვალე, ანგარიშვალდებულებიან და ეფექტიან მმართველობას მდგრადი ურბანული განვითარების სფეროში.
თბილისსა და საქართველოს სხვა ქალაქებში უკანასკნელი ათწლეულების მანძილზე მიღწეული გარკვეული  ეკონომიკური ზრდის მიუხედავად, ურბანული დასახლებები კვლავაც დგანან რამდენიმე დიდი ხნის სტრუქტურული პრობლემის წინაშე. ესენია: მსოფლიოში  ჰაერის დაბინძურების ერთ-ერთი ყველაზე მაღალი დონე
; საგზაო მოძრაობის გადატვირთულობა და საჯარო სივრცეების შევიწროვება; მრავალსართულიანი შენობების ქაოტური მშენებლობა, რასაც თან ახლავს მწვანე საფარის განადგურება; ქალაქის ტრადიციული იერსახის დაკარგვა და სხვა. ეს და სხვა გამოწვევები საქართველოს ქალაქებში აუარესებს ცხოვრების დონეს, არღვევს ქალაქების  უნიკალურ ურბანულ ლანდშაფტს, და ამცირებს მათი მდგრადი განვითარების პერსპექტივებს. 
მაგალითად, ცხოვრების დონის რეიტინგით (Quality of Living Ranking), საქართველოს დედაქალაქი მსიოფლიოს 231 ქალაქს შორის 189-ე ადგილს იკავებს და ჩამორჩება თითქმის ყველა ევროპულ ქალაქს. მწვანე საფარი ერთ სულ მოსახლეზე საშუალო ევროპულ მაჩვენებზე ათჯერ ნაკლებია.
 თუ ეს გამოწვევები არ მოგვარდება, საქართველოს ქალაქები სულ უფრო მეტად დაკარგავენ მიმზიდველობას ცხოვრების, ტურიზმისა და ინვესტირებისთვის, ასევე წარმოიქმნება საზოგადოებრივი ჯანდაცვის რისკები და ეკონომიკური არაპროდუქტიულობა.
აღნიშნული პრობლემები საქართველოს მოქალაქეებს სულ უფრო მეტად აწუხებთ.  აშშ-ის ეროვნულ-დემოკრატიული ინსტიტუტის (NDI) დაკვეთით 2017 წლის დეკემბერში ჩატარებული საზოგადოებრივი აზრის კვლევის თანახმად, თბილისის მცხოვრებნი ქალაქის ხუთ ყველაზე მნიშვნელოვან ინფრასტრუქტურულ პრობლემად მიიჩნევენ შემდეგს: გარემოს დაბინძურება  (42%), საგზაო მოძრაობა (34%), საზოგადოებრივი ტრანსპორტი (33%), პარკირება (26%), და პარკები და მწვანე საფარი (24%). ამასთან, პირველად ქვეყნის ისტორიაში, გარემოს დაბინძურება იქცა მთელი ქვეყნის მასშტაბით მეორე ყველაზე მნიშვნელოვან ინფრასტრუქტურულ პრობლემად
.
ბოლო ორი წლის მანძილზე, ACCESS-ი ფოკუს აკეთებდა თბილისსა და მთელი ქვეყნის მასშტაბით ურბანული განვითარების მწვავე პრობლემებზე, რაც მისი ერთ-ერთი მთავარი პრიორიტეტი იყო. ამ სფეროს მიმართ საზოგადოების მზარდი ინტერესის საპასუხოდ, ACCES-მა მხარი დაუჭირა ქართულ არასამთავრობო ორგანიზაციებს ურბანული განვითარების გამოწვევების კვლევისა და ანალიზის საქმეში, ასევე ხელი შეუწყო მათ დიალოგს გადაწყვეტილების მიმღებ პირებთან. 2017 წელს, ACCESS-ის მიერ მხარდაჭერილმა არასამთავრობო ორგანიზაციების ჯგუფმა წარმატებით მოახერხა საგზაო უსაფრთხოების კანონში ცვლილებების ადვოკატირება. კიდევ ერთმა ჯგუფმა მონიტორინგი გაუწია და შეაფასა საქართველოს სატრანსპორტი სისტემა და შეიმუშავა რეკომენდაციები მდგომარეობის გაუმჯობესებისთვის. ACCESS-მა ასევე ჩაატარა პოლიტიკის ფორუმების ციკლი, რომლის დროსაც არასამთავრობო ორგანიზაციები, ექსპერტები, დონორები, მთავრობის წარმომადგენლები, მედია, კერძო სექტორი და 2017 წლის თბილისის მერის არჩევნების კანდიდატები ერთად განიხილავდნენ თბილისის უმთავრეს ურბანულ გამოწვევებს და მათი გადაწყვეტის გზებს.
მსგავსი ინტერვენციების გასაგრძელებლად, ACCESS-ი აცხადებს საგრანტო კონკურსს, რომელშიც მონაწილეობის მიღება შეუძლიათ: ა) საქართველოში რეგისტრირებულ არასამთავრობო ორგანიზაციებს, ბ) არასამთავრობო ორგანიზაციათა  კოალიციებს, და 3) კოალიციებს არასამთავრობო ორგანიზაციასა და მოქალაქეთა ჯგუფებს, აქივისტებს, ჟურნალისტებს, მკვლევარებს ან/და მედიაორგანიზაციებს შორის. საგრანტო განაცხადები უნდა ემსახურებოდეს შემდეგ მიზნებს:
· პოლიტიკის ანალიზის/კვლევის ჩატარება ურბანული პრობლემ(ებ)ის უფრო დეტალური შესწავლისა და მათ გადასაჭრელად პრაქტიკული გადაწყვეტილების გზების შემუშავება-შეთავაზებისთვის;

· არსებულ პრობლემებზე  მოქალაქეთა ცნობიერების ამაღლება და მოქალაქეთა მხარდაჭერის მობილიზება ამ პრობლემების მდგრადი გადაწყვეტისათვის; 
· კონკურსით განსაზღვრული ერთი ან რამდენიმე პრობლემის გადასაჭრელად ყოვლისმომცველი და პრაქტიკული პოლიტიკის რეკომენდაციების შემუშავება და ადვოკატირება მათ დასანერგად; 
· მოქალაქეების, სამოქალაქო ჯგუფების, თემების და სხვა დაინტერესებული მხარეების ჩართვა იმ ურბანული პრობლემების მოგვარების პროცესში, რომელიც უშუალოდ მათ კეთილდღეობას ეხება, ან/და
· სამოქალაქო კონტროლისა და მონიტორინგის განხორციელება მიმდინარე პოლიტიკის რეფორმებზე, გეგმებზე, პრიორიტეტებსა და გადაწყვეტილებებზე, რაც აამაღლებს გამჭვირვალე და ანგარიშვალდებულებიანი ურბანული მმართველობის ხარისხს.  
უპირატესობა მიენიჭება ისეთ მიდგომებს, რომელიც შემოთავაზებული გადაწყვეტილებების/რეკომენდაციების პრაქტიკაში დანერგვას უზრუნველყოფს.  
მიმდინარე კონკურსის ფარგლებში შემოტანილი საგრანტო განაცხადები შეიძლება ეხებოდეს ურბანული განვითარების ნებისმიერ პრობლემას, მათ შორის, საზოგადოებრივ ტრანსპორტს, საგზაო მოძრაობას, პარკინგს, გარემოს დაბინძურებას, არქიტექტურას/ქალაქის იერსახეს/კულტურულ მემკვიდრეობას, მწვანე საფარს, მშენებლობებს, ისევე როგორც ზემოაღნიშნული თემების ირგვლივ არსებულ პოლიტიკის პროცესებს და მმართველობის საკითხებს.
საგრანტო განაცხადი მიზნად უნდა ისახავდეს ხელშესახები ცვლილების მიღწევას პოლიტიკის, პროცესების ან/და საზოგადოებრივი აზრის/ჩართულობის მხრივ. 
ACCESS-ი პრიორიტეტს მიანიჭებს საგრანტო განაცხადებს, რომლებშიც:
(1) ასახულია პოლიტიკის პრიორიტეტული პრობლემები და გამოწვევები,  რომლებიც, თავის მხრივ, გამომდინარეობს საზოგადოებრივი აზრის კვლევებიდან ან/და მთავრობის პრიორიტეტებიდან, პროგრამებიდან და სამოქმედო გეგმებიდან;
(2) გამოყენებულია კომბინირებული მიდგომები, რომელიც კვლევის შედეგების ან/და შემოთავაზებული გადაწყვეტის გზების პრაქტიკაში დანერგვას უზრუნველყოფს;
(3) კვლევის, ადვოკატირების, მოქალაქეთა მობილიზების ან/და მონიტორინგის პროცესში იქმნება კოალიციები არასამთავრობო ორგანიზაციებს,  არასამთავრობო  და მედიაორგანიზაციებს,  ან/და თბილისის და რეგიონულ არასამთავრობო ორგანიზაციებს შორის;
(4) შემოთავაზებულია კარგად გააზრებული  მიდგომები, რომლებიც ამართლებს პროექტის ამოცანებს, სტრატეგიებს და აქტივობებს;
(5) პროექტის აქტივობებში აქტიურად ჩართულნი არიან  პოლიტიკოსები და გადაწყვეტილების მიმღები პირები; მინდინარეობს  პროექტის მთავარი მიგნებებისა და რეკომენდაციების ადვოკატირება; 
(6) განსაზღვრულია  ფართო  საზოგადოებასთან ეფექტიანი კომუნიკაციის გეგმა;
(7) გათვალისწინებულია მოქალაქეთა ჩართულობის და მობილიზების ეფექტიანი გზები/მეთოდები; 
(8) პოლიტიკის მონიტორინგისთვის გამოყენებულია  სანდო რეიტინგები, შეფასების ცხრილები და სხვა მსგავი   მეთოდოლოგიები.
PPAG-ის საგრანტო პროგრამის ფარგლებში არ დაფინანსდება და კონკურსს ავტომატურად გამოეთიშება პროექტები, რომლებიც გულისხმობენ:   

· რომელიმე პოლიტიკური პარტიის მხარდაჭერას ან/და ლობირებას;

· რელიგიურ ღონისძიებებს (თუმცა, შესაძლოა დაფინანსდეს რელიგიური ორგანიზაციის მიერ წარმოდგენილი პროექტი, რომელიც არ ემსახურება რელიგიურ მიზნებს და შეესაბამება მოქალაქეთა ჩართულობის საგრანტო პროგრამის მოთხოვნებს); 

· ჰუმანიტარულ საქმიანობას;

· თეორიულ კვლევას; 

· ინდივიდუალურ ან/და ჯგუფურ მოგზაურობას, როგორც პროექტის ძირითადი აქტივობა.
გრანტების გაცემა

PPAG-ის საგრანტო პროგრამის ფარგლებში დაფინანსდება სამი პროექტი. თითოეული პროექტის ბიუჯეტი 40,000 აშშ დოლარს, ხოლო ხანგრძლივობა წელიწად-ნახევარს არ უნდა აღემატებოდეს. საგრანტო თანხების გამოყენება მხოლოდ პროექტში გაწერილი საქმიანობისთვის არის შესაძლებელი, გარდა ინსტიტუციური განვითარებისთვის განკუთვნილი აქტივობებისა (იხ. „ინსტიტუტციური მხარდაჭერის“ სექცია ქვემოთ). ACCESS-ი იტოვებს უფლებას, დააფინანსოს სამზე ნაკლები პროექტი, არ დააფინანსოს არც ერთი, ან წარმოდგენილი პროექტი დააფინანსოს მხოლოდ ნაწილობრივ.
საგრანტო პროგრამაში მონაწილეობის პირობები
კონკურსში განაცხადის შემოტანა შეუძლიათ კვლევით ცენტრებს, სამოქალაქო მონიტორინგის ორგანიზაციებს ან სხვა ზოგადი თუ თემატური ტიპის არასამთავრობო ორგანიზაციებს, მათ კოალიციებს ან კოალიციებს მათსა და მედიაორგანიზაციებს შორის. შემომტანი არასამთავრობო ორგანიზაცია ან ორგანიზაციები უნდა იყვნენ რეგისტრირებული საქართველოში. საგრანტო პროგრამაში  მონაწილე ორგანიზაციებმა უნდა დააკმაყოფილონ შემდეგი მოთხოვნები:  

· ჰქონდეთ მინიმუმ ორწლიანი სამუშაო გამოცდილება. როგორც წესი, ACCESS–ი არ აფინანსებს დამწყებ ორგანიზაციებს. გამონაკლისი დაიშვება იმ შემთხვევაში, თუ ახლადდაფუძნებული ორგანიზაციის ხელმძღვანელებს და თანამშრომლებს აქვთ შესაბამისი სამუშაო გამოცდილება/ცოდნა და ორგანიზაცია მუშაობს  იმ საკითხზე (ავსებს იმ ნიშას), რომელსაც, მნიშვნელობის მიუხედავად, აქამდე ნაკლები ყურადღება ეთმობოდა.

· ჰქონდეთ მმართველობითი სტრუქტურა, რომელიც უზრუნველყოფს ხელმძღვანელი რგოლის როტაციას და უფლებამოსილებათა ადეკვატურ გადანაწილებას, რაც გამოიხატება, სულ მცირე, გამგეობის, გამგეობის თავმჯდომარისა და აღმასრულებელი დირექტორის თანამდებობების არსებობით. გამგეობის თავმჯდომარე და აღმასრულებელი დირექტორი არ უნდა იყოს ერთი და იგივე პირი, გარდა იმ შემთხვევისა, როცა ორგანიზაციის მცირე ზომა არ იძლევა ამ ორი თანამდებობის გამიჯვნის საშუალებას. თუ საგრანტო განაცხადის წარმდგენი ორგანიზაცია ვერ აკმაყოფილებს ზემოაღნიშნულ მოთხოვნას, მან უნდა განმარტოს, თუ როგორ უზრუნველყოფს მომავალში მოთხოვნილი სტანდარტის დაკმაყოფილებას.

· ჰქონდეთ გამჭვირვალე საბუღალტრო სისტემა, რომელიც სრულ შესაბამისობაშია საქართველოს კანონმდებლობასთან და საერთაშორისო საბუღალტრო აღრიცხვის სტანდარტებთან (IAS). ასეთი სისტემის არარსებობის შემთხვევაში, გრანტის მიმღებმა მჭიდროდ უნდა ითანამშრომლოს ACCESS-თან, რათა მისი დახმარებით შეძლოს საბუღალტრო სისტემის დახვეწა.

· არ ჰქონდეთ დავალიანება. ნებისმიერი ვალი სახელმწიფოს ან სხვა პირის წინაშე უნდა იყოს ჩამოწერილი/ანაზღაურებული, ან ვალის დაფარვა უნდა მოხდეს ACCESS-ის გრანტის პირველი ტრანშის მიღებამდე.

· ფუნქციონირებდნენ როგორც დამოუკიდებელი, არაპოლიტიკური ორგანიზაციები. 

საჯარო მოხელეებს, პოლიტიკური თანამდებობის პირებს, პარლამენტის წევრებს,  საზოგადოებრივი მაუწყებლის თანამშრომლებს და პოლიტიკური პარტიების ლიდერებს არ აქვთ უფლება იყვნენ პროექტის დირექტორები, ან/და პროექტიდან მიიღონ ანაზღაურება. 

EWMI ACCESS-ი უპირატესობას ანიჭებს ისეთ ორგანიზაციებს, რომლებსაც აქვთ კარგი გამოცდილება პოლიტიკის კვლევის, ანალიზის, ადვოკატირების ან/და მონიტორინგის მიმართულებით, მაღალი ინსტიტუციური შესაძლებლობები, და შემოთავაზებული პროექტის მიმართ შიდა  (in-house) ექსპერტიზა. 
ტექნიკური დახმარება
EWMI ACCESS-ი PPAG გრანტის მიმღებ ორგანიზაციებს შესთავაზებს ტექნიკური დახმარების შესაძლებლობებს ისეთ თემებზე, როგორიცაა კვლევის მეთოდოლოგია, კოალიციური ადვოკატირების მეთოდები, პოლიტიკის კვლევის შედეგების გაცნობა  პოლიტიკოსებისთვის და ფართო საზოგადოებისთვის. ტექნიკური დახმარება შესაძლოა მოიცავდეს ასევე იმ საკთხებს, რომელსაც თავად გრანტის მიმღები ორგანიზაცია მიიჩნევს პრიორიტეტულად. 
Peer Review

PPAG-ის პროექტები, რომლებიც ახორციელებენ პოლიტიკის კვლევას/ანალიზს, გაივლიან ე.წ. peer review-ის პროცესს, რომელსაც EWMI ACCESS-ი უზრუნველყოფს. კვლევის დაწყებამდე პროექტები კვლევის  მეთოდოლოგიას გადაახედინებენ შესაბამის გარე ექსპერტს; ასევე, შედეგების გამოქვეყნებამდე, გადაიხედება ყველა პროექტის ფარგლებში შექმნილი პოლიტიკის დოკუმენტების და საბოლოო ანგარიშების სამუშაო ვერსიები. peer review-ის პროცესისთვის ACCESS-ი გამოიყენებს ქართველ და უცხოელ ექსპერტებს.  კონკურსში მონაწილე ორგანიზაციებს შეუძლიათ გრანტის ფარგლებში თავადაც შესთავაზონ დამფინანსებელს საკუთარი შიდა და გარე peer review-ის პროცესის ჩატარება. პროექტის კალენდარში გაწერილი უნდა იყოს საკმარისი დრო peer review-ის პროცესისთვის. 
ტრენინგი
PPAG გრანტის მიმღებ ორგანიზაციებს ექნებათ შესაძლებლობა მონაწილეობა მიიღონ EWMI ACCESS-ისა და  კონსულტაციისა და ტრენინგის ცენტრის (CTC) მიერ ორგანიზებულ “არამომგებიანი ორგანიზაციის მართვის“ ტრენინგ კურსში. 
მენტორობა
EWMI ACCESS-ი PPAG გრანტის მიმღებ ორგანიზაციებს ასევე შესთავაზებს ადგილობრივ და საერთაშორისო მენტორების დახმარებას სხვადასხვა სფეროში. გრანტების გაცემის შემდეგ, თუ ამის საჭიროება იქნება,  EWMI ACCESS-ი და გრანტის მიმღები ორგანიზაციები ერთობლივად მოახდენენ მენტორების იდენტიფიცირებას. მენტორები ადგილზე, ან დისტანციურად გაუწევენ კონსულტაციებს სხვადასხვა ორგანიზაციულ ან/და პროექტთან დაკავშირებულ საკითხზე. 
ორგანიზაციული შესაძლებლობების შეფასება 

PPAG-ი გრანტის მიმღებ ორგანიზაციებს ექნებათ შესაძლებლობა, მონაწილეობა მიიღონ CTC-ის მიერ ორგანიზებულ ტექნიკური დახმარების პროგრამაში, რომელიც გულისხმობს ორგანიზაციული შესაძლებლობების შეფასებას და შემდგომში მიზანმიმართულ, ინდივიდუალურ მუშაობას ორგანიზაციის საჭიროებებიდან გამომდინარე.  
ინსტიტუციური მხარდაჭერა
PPAG-ით დაინტერესებულ ორგანიზაციებს შეუძლიათ ინსტიტუციური განვითარებისათვის საჭირო აქტივობები თავად შეიტანონ საგრანტო განაცხადში. ეს შესაძლებლობა ნებაყოფლობითია და ორგანიზაციებს აძლევს საშუალებას  თავად  განახორციელონ  ინიციატივები მათი ორგანიზაციების გასაძლიერებლად.  განმცხადებლებს შეუძლიათ მთლიანი გრანტის ბიუჯეტიდან  5,000 აშშ დოლარამდე თანხა დახარჯონ ორგანიზაციული განვითარების საჭიროებებზე, რომელიც იქნება გაზომვადი, მაგალითად: საბუღალტრო აღრიცხვის კომპიუტერული პროგრამის შეძენა, ადგილობრივი ან დისტანციური პროფესიული განვითარების ტრენინგ-კურსი თანამშრომლებისთვის, ფინანსური აუდიტის ჩატარება, ორგანიზაციის სტრატეგიული გეგმის შემუშავება, ფონდების მოძიების გეგმის მომზადება, ორგანიზაციული მართვის  ან/და ფინანსური მდგრადობის გაუმჯობესების მიზნით კონკრეტული ორგანიზაციული პოლიტიკების დოკუმენტის ან პროცედურების შემუშავება-დანერგვა და სხვ. ნებისმიერი ინსტიტუციური მხარდაჭერის აქტივობა დეტალურად უნდა იყოს გაწერილი  საგრანტო განაცხადსა და ბიუჯეტში. EWMI ACCESS-ი ყველა ასეთ ორგანიზაციას მოსთხოვს კონკრეტული შედეგების წარმოდგენას (მაგ. ჩანაწერები, რომლებიც ადასტურებს შესაბამისი პოლიტიკის და პროცედურების დოკუმენტის შემუშავებას და დანერგვას და ა.შ.).
საპროექტო განაცხადების წარდგენის პროცედურა  

საგრანტო განაცხადების წარდგენა შესაძლებელია ინგლისურ ან ქართულ ენაზე. განაცხადები მიიღება ელექტრონული ფოსტით ქვემოთ მითითებულ მისამართზე. ACCESS-ი განმცხადებელს ელექტრონული ფოსტით დაუდასტურებს საბუთების მიღებას.   

საგრანტო კონკურსში მონაწილე ორგანიზაციებმა უნდა წარმოადგინონ შემდეგი დოკუმენტები:   

1. საგრანტო განაცხადი - შევსებული PPAG სააპლიკაციო ფორმა, თავფურცელი და პროექტის ბიუჯეტი;

2. იმ შემთხვევაში, თუ პროექტის ფარგლებში იგეგმება სახელმწიფო ინსტიტუტებთან, მედიაორგანიზაციებთან ან/და სხვა პარტნიორ ორგანიზაციებთან თანამშრომლობა, ამ ორგანიზაციების თანხმობის წერილები. 

საბოლოო გადაწყვეტილების მიღებამდე ACCESS-მა შეიძლება მოითხოვოს დამატებითი დოკუმენტები, კერძოდ: 

· ორგანიზაციის უახლესი ამონაწერი საჯარო რეესტრიდან (ამობეჭდეთ ვებგვერდიდან http://www.reestri.gov.ge/);  

· ორგანიზაციის უახლესი შედარების აქტის ასლი (ამობეჭდეთ ვებგვერდიდან www.rs.ge)   

· ორგანიზაციის წლიური ანგარიში, როგორც ფინანსური, ისე შინაარსობრივი ნაწილით (ასეთის არსებობის შემთხვევაში);

· ორგანიზაციის ფინანსური აუდიტის დასკვნა (ასეთის არსებობის შემთხვევაში);
· ორგანიზაციის ფინანსური დოკუმენტები (წლიური ბალანსი, მოგება-ზარალის უწყისი, ფულის ბრუნვის უწყისი);

· ორგანიზაციის შიდა რეგულაციები.

ორგანიზაციის მიერ წარმოდგენილი საგრანტო განაცხადი მის მიერ უნდა იყოს მომზადებული. პლაგიატის შემთხვევაში ორგანიზაცია ავტომატურად გამოეთიშება კონკურსს.

წარმოდგენილ საგრანტო განაცხადებს ACCESS–ი გამოიყენებს მხოლოდ კონკურსის მიზნებისთვის და მათ არ გადასცემს სხვა ორგანიზაციებს/პირებს. გამონაკლისი მხოლოდ იმ შემთხვევაში დაიშვება, თუ ამას მოითხოვს საქართველოს კანონმდებლობა ან/და ამერიკის შეერთებული შტატების საერთაშორისო განვითარების სააგენტო (USAID). სხვა დონორებთან კოორდინაციის მიზნით, საგრანტო კონკურსში დაფინანსებული პროექტების შესახებ მოკლე ინფორმაცია გავრცელდება იმ ქართულ და საერთაშორისო ორგანიზაციებში, რომლებიც მხარს უჭერენ არასამთავრობო ორგანიზაციებს საქართველოში. 

საგრანტო განაცხადების შეფასების პროცესი და კრიტერიუმები  

საგრანტო განაცხადებს შეაფასებს სპეციალურად ამ საგრანტო პროგრამისთვის შექმნილი გრანტების შემფასებელი კომისია, რომლის შემადგენლობაში იქნებიან ACCESS-ის თანამშრომლები და დამოუკიდებელი ექსპერტები. კომისიის სიაში მოხვედრილ ორგანიზაციებს კომისიამ შეიძლება მოთხოვოს დამატებითი ინფორმაციის წარმოდგენა. 

საგრანტო განაცხადების შეფასების კრიტერიუმებია:    

· ტექნიკური მხარე, მათ შორის: 

· საგრანტო განაცხადის შესაბამისობა PPAG-ის საგრანტო პროგრამის მიზნებთან  და კრიტერიუმებთან; 

· წარმოდგენილი პროექტის შესაბამისობა პრიორიტეტულ პრობლემებთან და გამოწვევებთან;

· შემოთავაზებული მიზნების, სტრატეგიებისა და აქტივობების ეფექტიანობა;

· შემოთავაზებული კვლევის/მონიტორინგის, მისი დიზაინისა და მეთოდოლოგიის რელევანტურობა;

· გადაწყვეტილების მიმღებთა ჩართულობისთვის ეფექტიანი კომუნიკაციისა და ადვოკატირების გეგმის არსებობა;

· ყოვლისმომცველი და ინტენსიური საზოგადოებრივი კამპანიის და მოქალაქეთა ჩართულობის  გეგმის არსებობა; 

· პროექტის გავლენის გასაზომად და შესაფასებლად სანდო რაოდენობრივი და თვისებრივი ინდიკატორების არსებობა;

· პროექტის განხორციელებისას ინოვაციების და ტექნოლოგიების გამოყენება; 
· პროექტის განხორციელების პროცესში ქალების, გოგონების, ახალგაზრების, ეთნიკური და რელიგიური უმცირესობების, LGBT თემის ან/და სხვა მოწყვლადი ჯგუფების  ინტერესების გათვალისწინება (მაგ. პროექტი შეიძლება ითვალისწინებდეს მოქმედი პოლიტიკის ამ ჯგუფებზე ზეგავლენის ანალიზს), ან ამ ჯგუფების ჩართულობა პროექტის განხორციელებაში.
· ორგანიზაციული შესაძლებლობა და მენეჯმენტი, მათ შორის:  

· პროექტის განმახორციელებელი გუნდის კვალიფიკაციისა და გამოცდილების ადეკვატურობა; 

· ორგანიზაციის მიერ მსგავსი პროექტების განხორციელების გამოცდილება.  

· ბიუჯეტი, მათ შორის: 

· შემოთავაზებული ბიუჯეტის ხარჯთეფექტიანობა;

· თანადაფინანსების არსებობა (მათ შორის, ბიზნესკომპანიებიდან, სხვა დონორი ორგანიზაციებიდან, სახელმწიფოდან, მედიაორგანიზაციებიდან, სხვა პარტნიორი არასამთავრობო ორგანიზაციებიდან, მოხალისეებისგან და ა.შ.).  

საგრანტო პროგრამის ვადები
	კონკურსის შესახებ განცხადების გამოქვეყნება
	7 მარტი, 2018

	საკონსულტაციო შეხვედრა დაინტერესებულ ორგანიზაციებთან
	16 მარტი, 2018

	sagranto ganacxadebis wardgenis bolo vada
	16:30 საათი, 

7 აპრილი, 2018

	საგრანტო განაცხადების შეფასება
	20 პრილი, 2018

	გამარჯვებული საგრანტო განაცხადების შესახებ გადაწყვეტილების გამოქვეყნება 
	24 პრილი, 2018

	საგრანტო ხელშეკრულებების გაფორმება გამარჯვებულ ორგანიზაციებთან
	30 პრილი, 2018

	გთხოვთ, გაითვალისწინოთ, რომ საგრანტო განაცხადების შეფასებისა და შედეგების გამოცხადების თარიღები შეიძლება შეიცვალოს


საკონტაქტო ინფორმაცია 

სააპლიკაციო ფორმა: სააპლიკაციო ფორმის ჩამოტვირთვა შესაძლებელია www.jobs.ge-დან ან ACCESS-ის ვებგვერდიდან www.ewmi-access.org. აპლიკაციის ფორმის გამოსაგზავნად, შეგიძლიათ ასევე დაუკავშირდეთ ნოდარ ტანგიაშვილს (ntangiashvili@ewmi.org), ACCESS-ის მრჩეველს საჯარო პოლიტიკის და ანგარიშვალდებულების საკითხებში.
განმარტებები: კონკურსში მონაწილე ორგანიზაციებს შეუძლიათ საგრანტო პროგრამასთან დაკავშირებული კითხვებით მიმართონ ნოდარ ტანგიაშვილსntangiashvili@ewmi.org, ACCESS-ის მრჩეველს საჯარო პოლიტიკის და ანგარიშვალდებულების საკითხებში, ელ. ფოსტის მისამართზე - . ყველა დაინტერესებულ ორგანიზაციას პასუხები ეცნობებათ ელ. ფოსტის საშუალებით.
საგრანტო განაცხადების წარდგენა: საგრანტო განაცხადი და სხვა მოთხოვნილი დოკუმენტები ელ. ფოსტით უნდა გააგზავნოთ მისამართზე grants@ewmi.org. ელ. ფოსტის სათაურში (subject) უნდა ჩაწეროთ “PPAG PROGRAM”. 

ACCESS-ის შესახებ 

ACCESS-ი 6,897,000 მილიონი აშშ დოლარის ღირებულების პროექტია, რომელსაც ამერიკის შეერთებული შტატების საერთაშორისო განვითარების სააგენტო (USAID) აფინანსებს და აღმოსავლეთ-დასავლეთის მართვის ინსიტუტი (EWMI) ახორციელებს. პროექტის ადგილობრივი პარტნიორები არიან კონსულტაციის და ტრენინგის ცენტრი (CTC) და სამოქალაქო განვითარების სააგენტო (სიდა). 
ACCESS-ის პროექტი 2014 წლის ნოემბერში დაიწყო და მიზნად ისახავს საქართველოში სამოქალაქო ორგანიზაციების ეფექტიანობის გაზრდას (1)  მოქალაქეების ნდობისა და ჩართულობის გაზრდით არასამთავრობო ორგანიზაციების საქმიანობებში და (2) არასამთავრობო ორგანიზაციების სტაბილური განვითარების ხელშეწყობით. 

� International Energy Agency: world energy outlook special report, � HYPERLINK "http://www.iea.org/publications/freepublications/publication/WorldEnergyOutlookSpecialReport2016EnergyandAirPollution.pdf" ��Energy and Air Pollution�, 2016


� � HYPERLINK "http://factcheck.ge/en/article/tbilisi-s-green-space-is-two-to-three-square-metres-per-inhabitant-whilst-the-average-european-standard-is-30-50-square-metres-per-person/" ��Fact Check�: თბილისის მწვანე საფარი ერთ სულ მოსახელზე 2-3 კვ/მ-ია, საშუალო ევროპული კი 30-50 კვ/მ


� NDI Georgia: Public Attitudes in Georgia � HYPERLINK "https://www.ndi.org/sites/default/files/NDI%20poll_December%202017_ISSUES_ENG_vf.pdf" ��Survey�, 2017 

